
Di saat yang mulia ini kami menadah tangan dengan penuh tadarru’ berdoa kepada

Mu, agar Engkau memberkati dan merahmati majlis yang diadakan ini.

Ya Allah! Engkaulah Tuhan yang merestui terbinanya sesebuah tamadun dan
kecemerlangan sesebuah negara, justeru kurniakanlah kepada negara kami yang
tercinta ini kemakmuran yang mampan lagi dirahmati, sumber khazanah negara
bertambah lagi diberkati, warganya dapat hidup selesa serba mencukupi, nilai-nilai
manusiawi membentuk perpaduan rakyat dengan sepenuh hati, sumber tenaga

berdaya cipta serta beriltizam membentuk pasukan berintegriti.

Ya Allah! Engkaulah Tuhan yang mengurniakan kehidupan kepada kami, hiasilah
kehidupan kami ini dengan keperibadian yang mulia, akhlak yang terpuji, saling
hormat menghormati, nilai keihsanan yang tinggi, sedia bertoleransi, berhikmah dalam
bermuamalah dan bersabar menghadapi mehnah.

Ya Allah! kami juga berdoa agar Engkau mempermudahkan semua urusan
penyampaian perkhidmatan dan satukanlah pemikiran rakyat dalam membina
peradaban kesejahteraan hakiki.

